
	УТВЕРЖДЕНО

	Постановление Министерства образования

	Республики Беларусь

	 21.06.2016  № 49


Вучэбная праграма па вучэбным прадмеце

«Працоўнае навучанне. Тэхнічная праца»

для V клаcа ўстаноў агульнай сярэдняй адукацыі 

з беларускай мовай навучання і выхавання

Тлумачальная запіска

Вучэбны прадмет «Працоўнае навучанне. Тэхнічная праца» складаецца з інварыянтнай і варыятыўнай частак. Інварыянтная частка ўключае наступныя раздзелы: «Апрацоўка драўніны», «Апрацоўка металаў», «Рамонтныя работы ў быце».

Варыятыўная частка ўтрымлiвае тэмы, якiя адлюстроўваюць розныя вiды тэхнiчнай i мастацкай творчасцi вучняў. Настаўнiку прадастаўляецца магчымасць самастойна вызначаць паслядоўнасць i колькасць вывучаемых у кожным класе тэм з улiкам узроставых асаблiвасцей i пажаданняў вучняў, стану матэрыяльна-тэхнічнай базы, рэгіянальных i мясцовых умоў , асаблiвасцей i традыцый.

Працэс вывучэння iнварыянтнай часткi вучэбнага прадмета «Працоўнае навучанне. Тэхнічная праца» накіраваны на паслядоўнае авалоданне вучнямі 5 класаў асобнымі тэхналагічнымі аперацыямі па ручной i механiчнай апрацоўцы драўніны і металаў, а таксама рамонтнымi работамi ў быце (табл. 1).

Табліца 1- Пералiк тэхналагічных аперацый па ручной і механічнай апрацоўцы драўніны і металаў, вiдаў рамонтных работ ў быце

	АПРАЦОЎКА 

ДРАЎНІНЫ
	АПРАЦОЎКА 

МЕТАЛАЎ
	РАМОНТНЫЯ РАБОТЫ Ў БЫЦЕ

	Вымярэнне загатовак з драўніны

Разметка загатовак з драўніны (лiнейка, вугольнiк, шаблон)

Пілаванне драўніны (нажоўка, ручны лобзiк)

Зборка дэталей з драўніны на цвіках

Аддзелка драўніны
	Вымярэнне загатовак з металаў (дроту)

Праўка дроту

Разметка загатовак з дроту

Рэзка дроту кусачкамі

Гібка дроту

Зборка дэталей з дроту 
	Рамонт мэблi


Змест вучэбнай праграмы прадугледжвае азнаямленне вучняў з абсталяваннем вучэбных майстэрняў і арганізацыяй вучэбных месцаў для ручной i механiчнай апрацоўкі канструкцыйных і (або) прыродных матэрыялаў; правіламі бяспечных паводзін; вывучэнне відаў і асноўных уласцівасцей матэрыялаў, іх эканомнае выкарыстанне; вывучэнне відаў інструментаў і прылад, бяспечныя метады і прыёмы іх выкарыстання; раскрыццё зместу, паслядоўнасцi і прыёмаў выканання тэхналагічных аперацый па апрацоўцы матэрыялаў i выкананні вырабаў; вывучэнне разнастайных відаў рамотных работ у быце і авалодванне прыёмамі іх выканання, вывучэнне вiдаў тэхнiчнай i мастацкай творчасцi; чытанне i афармленне графічнай дакументацыі; азнаямленне з тэхналагiчным працэсам, чытанне i распрацоўку тэхналагічнай дакументацыi.

Пасля кожнага раздзела вучэбнай праграмы прыведзены асноўныя патрабаванні да вынікаў вучэбнай дзейнасці вучняў, дзе даецца пералік асноўных ведаў, уменняў і навыкаў, якія падлягаюць кантролю ў працэсе навучання на вучэбных занятках па тэхнічнай працы.

У канцы раздзелаў iнварыянтнай («Апрацоўка драўніны» і «Апрацоўка металаў») i варыятыўнай частак прапануецца прыкладны пералік вырабаў, у тым ліку дэкаратыўных і сувенірных.

Малюнкі і фотаздымкі сувенірных вырабаў рознага прызначэння ёсць у спецыяльнай літаратуры і ў інтэрнэце. З аднаго боку, творчая тэхнічная і мастацкая дзейнасць вучняў, якая накіравана на распрацоўку і выкананне сувенірных вырабаў, узмоцніць іх патрэбы, цікавасць і матывы да заняткаў тэхнічнай працай. З другога боку, гэта дазволіць настаўніку і вучням удасканальваць распрацоўкі, якія ёсць, і набываць новыя ідэі для стварэння вырабаў (у межах некалькіх раздзелаў), якія будуць арыгінальнымі выставачнымі экспанатамі, дэкаратыўнымі і нестандартнымі аздабленнямі розных па прызначэнні памяшканняў, а таксама добрымі падарункамі на памяць да свята, юбiлею, дня нараджэння i iнш.

Неабходныя тэарэтычныя звесткі і графічныя работы па асновах тэхнічнай графікі ўключаны ў змест вучэбнай праграмы ў адпаведнасці са спецыфікай і логікай вывучаемага матэрыялу. 

Асноўнай мэтай вучэбнага прадмета «Працоўнае навучанне. Тэхнічная праца» з’яўляецца фарміраванне асноў кампетнасцi вучняў ў розных сферах працоўнай, гаспадарча-бытавой, канструктарска-тэхналагічнай дзейнасці, тэхнічнай і мастацкай творчасці, якая спрыяе сацыялiзацыi асобы ў сучасных сацыяльна-эканамiчных умовах.

Рэалізацыя гэтай мэты прадугледжвае вырашэнне навучальных, развіццёвых і выхаваўчых задач:

– фарміраванне ведаў, уменняў і навыкаў у працэсе выканання розных вiдаў вучэбна-пазнавальнай i працоўнай дзейнасці (тэхналагiчных аперацый) па апрацоўцы матэрыялаў, тэхнічнай і мастацкай творчасці, рамонтных работах у быце;

– фарміраванне асноў графічнай і тэхналагічнай граматнасці; умення эканомна выкарыстоўваць матэрыялы i захоўваць правiлы бяспекi;

– фарміраванне гатоўнасці вучняў да прафесійнага самавызначэння;

– развіццё пазнавальных інтарэсаў, канструктарска-тэхналагічных і творчых здольнасцей, тэхнічнага і мастацкага мыслення, камунікатыўных і арганізатарскіх уменняў у працэсе выканання розных відаў працоўнай дзейнасці;

– выхаванне працавітасці, культуры працы, калектывізму, ініцыятыўнасці і самастойнасці, эстэтычнага густу, культуры паводзін і адносін, павагі да майстэрства; далучэнне да культурных нацыянальных каштоўнасцей і традыцый.

У працэсе працоўнага навучання настаўніку неабходна выкарыстоўваць міжпрадметныя сувязі, якія актывізуюць пазнавальную дзейнасць вучняў, развіваюць іх мысленне і памяць пры пераносе і абагульненні ведаў з розных прадметаў. На ўроках тэхнічнай працы прасочваюцца міжпрадметныя сувязі з такімі вучэбнымі прадметамі, як фізіка, біялогія, хімія, матэматыка, інфарматыка і чарчэнне. Вывучэнне і аналіз вучэбных праграм іншых прадметаў прадстаўляе настаўніку магчымасць дыдактычна граматна рэалізаваць міжпрадметныя сувязі ў сістэме вучэбнай і пазакласнай работы па тэхнічнай працы з апорай на раней засвоеныя веды.

Фарміраванне тэарэтычных звестак ажыццяўляецца ў працэсе вывучэння новага матэрыялу і ў час інструктавання вучняў да выканання імі практычных заданняў. На ўсё гэта павінна адводзіцца не больш за 20 – 30 % вучэбнага часу на працягу ўсяго навучальнага года (табл.2).

Усе віды вучэбных заняткаў па тэхнічнай працы носяць у асноўным практыка-арыентаваны характар. Праграмай прадугледжаны графічныя, лабараторныя і практычныя работы, а таксама прыкладныя пералікі вырабаў як для індывідуальных, так і для групавых практычных работ. Пералік вырабаў удакладняецца настаўнікам з улікам мясцовых магчымасцей і патрэбнасцей.

З мэтай павышэння эфектыўнасці правядзення вучэбных заняткаў па тэхнічнай працы настаўнік можа выкарыстоўваць па сваім меркаванні да 15 % вучэбнага часу з улікам мясцовых умоў і наяўнасці матэрыяльна-тэхнічнай базы майстэрні (кабінета) працоўнага навучання.

Асаблівую ўвагу ў працэсе працоўнага навучання трэба звярнуць на выкананне вучнямі правілаў бяспекі, супрацьпажарнай бяспекі і санітарна-гігіенічных умоў працы ў вучэбных майстэрнях. Практычныя работы, якія патрабуюць выкарыстання вучэбнага станочнага абсталявання, павінны выконвацца толькі пры ўмове абавязковага кантролю з боку настаўніка тэхнічнай працы. 

Інструменты, прыстасаванні і вучэбнае абсталяванне ў майстэрнях павінны адпавядаць нарматыўным патрабаванням адпаведных нарматыўных дакументаў па ахове працы.
Тэарэтычныя веды, практычныя ўменні і навыкі, атрыманыя на ўроках тэхнічнай працы, творчыя здольнасці вучняў рэкамендуецца паглыбляць і развіваць у сістэме пазаўрочнай работы (факультатыўныя заняткі, гурткі і г.д.), а таксама ў працэсе гамадска карыснай працы ў щколе.

Табліца 2
Тэматычны план 

	№
п/п
	Назва раздзелаў і тэм
	Колькасць 

гадзін

	Інварыянтная частка



	1
	Апрацоўка драўніны
	14

	2
	Апрацоўка металаў
	8

	3
	Рамонтныя работы ў быце
	6

	варыянтЫЎная частка

	1

2

3

4

5

6

7

8

9

10

11

12

13

14
	Тэхнічная творчасць:

Пачатковае мадэліраванне
Аўтамадэліраванне
Авіяамадэліраванне

Суднамадэліраванне

Канструяванне і інш.
Мастацкая апрацоўка матэрыялаў:

Выпальванне па драўніне
Аплікацыя з саломкі
Пляценне з саломкі

Аплікацыя і пляценне з бяросты

Прапільная разьба па драўніне
Контурная разьба па драўніне

Геаметрычная разьба па драўніне
Драўляная мазаіка (інтарсія)

Лясная скульптура і інш.
	6

	Рэзерв часу
	1

	УСЯГО
	35


ЗМЕСТ ВУЧЭБНАГА ПРАДМЕТА

ІНВАРЫЯНТНАЯ ЧАСТКА

1. Апрацоўка драўніны (14 гадзін)

Вымярэнне. Разметка (лінейка, вугольнік, шаблон). Пілаванне. 

Зборка дэталей з драўніны на цвіках. Аддзелка драўніны

Майстэрня для апрацоўкі драўніны. Вучэбнае месца для ручной апрацоўкі піламатэрыялаў і фанеры. Правілы бяспечных паводзін у майстэрні.

Паняцце пра дрэва і драўніну. Будова дрэва. 

Агульныя звесткі пра дрэваапрацоўчую прамысловасць, піламатэрыялы (дошка, брусок, рэйка) і ліставыя драўняныя матэрыялы (шпон, фанера). Элементы піламатэрыялаў: пласць, кант, тарэц, руб. Паняцце пра матэрыял, загатоўку і выраб. Паняцце пра прыпуск. Віды вырабаў: дэталь і зборачная адзінка. Эканомнае выкарыстанне матэрыялаў.

Графічная дакументацыя на выкананне простых вырабаў з піламатэрыялаў і фанеры. Паняцце пра эскіз, чарцёж і тэхнічны рысунак.  Паняцце пра маштаб. Лініі чарцяжа. Памерны лік. Габарытныя памеры. Чытанне чарцяжоў. Агульныя звесткі пра афармленне чарцяжа. Інструменты, прылады і матэрыялы.

Тэхналагічная дакументацыя на выкананне простых вырабаў з піламатэрыялаў і фанеры. Агульнае паняцце пра тэхналагічны працэс. Паняцце пра тэхналагічную аперацыю і тэхналагічную карту. Паняцце пра інструменты, прыстасаванні і вучэбнае абсталяванне для апрацоўкі драўніны. Чытанне тэхналагічных карт на выкананне простых вырабаў з піламатэрыялаў і фанеры.

Тэхналогія выканання тэхналагічных аперацый з выкарыстаннем піламатэрыялаў таўшчынёй да 30 мм і фанеры таўшчынёй да 5 мм. Віды тэхналагічных аперацый: вымярэнне загатовак з драўніны, разметка загатовак з драўніны (пры дапамозе лінейкі, вугольніка, шаблону), пілаванне драўніны (пры дапамозе нажоўкі, ручнога лобзіка), зборка дэталей з драўніны на цвіках, аддзелка драўніны. Віды цвікоў. Агульныя звесткі пра аддзелку драўніны. Інструменты, прыстасаванні і вучэбнае абсталяванне для ручной апрацоўкі драўніны. Якасць выканання тэхналагічных аперацый. Правілы бяспечных паводзін пры рабоце з абсталяваннем, інструментамі і прыстасаваннямі.

Прафесіі ў дрэваапрацоўчай прамысловасці.

Графічная работа. 

1. Чытанне графічнай дакументацыі на выкананне простых вырабаў з піламатэрыялаў і фанеры.

Лабараторныя работы. 

1. Азнаямленне з піламатэрыяламі. 

2. Азнаямленне з ліставымі драўнянымі матэрыяламі. 

3. Вызначэнне прыпуску на апрацоўку.

Практычныя работы. 

1. Арганізацыя вучэбнага месца для ручной апрацоўкі драўніны. 

2. Чытанне тэхналагічных карт на выкананне простых вырабаў з піламатэрыялаў і фанеры. 

3. Разметка загатовак з піламатэрыялаў і фанеры для выканання вырабаў. 

4. Пілаванне драўніны з прыпускам на апрацоўку. 

5. Зборка дэталей з драўніны на цвіках. 

6. Аддзелка драўніны. 

Прыкладны пералік вырабаў. Апрацоўчыя дошкі, падстаўкі пад гарачае і пад кветкі, кармушкі для птушак, фігуркі жывёл, літары для стэндаў, макеты і мадэлі, дэкаратыўныя і сувенірныя вырабы і інш.
АСНОЎНЫЯ Патрабаванні 

да ВЫНІКАЎ ВУЧЭБНАЙ ДЗЕЙНАСЦІ вучняў

Вучні павінны  в е д а ц ь:
правілы бяспечных паводзін у майстэрні для апрацоўкі драўніны; паняцці: «дрэва» і «драўніна»; будову дрэва; агульныя звесткі пра дрэваапрацоўчую прамысловасць; паняцці: «піламатэрыял» і «ліставы драўняны матэрыял»; элементы піламатэрыялаў; паняцці: «матэрыял», «загатоўка» і «выраб», «прыпуск»; віды вырабаў: дэталь і зборачная адзінка;

графічную дакументацыю на выкананне простых вырабаў з піламатэрыялаў і фанеры; паняцці: «эскіз», «чарцёж» і «тэхнічны рысунак», «маштаб»; лініі чарцяжа, памерны лік, габарытныя памеры; агульныя звесткі пра афармленне чарцяжа; інструменты, прылады і матэрыялы;

тэхналагічную дакументацыю на выкананне простых вырабаў з піламатэрыялаў і фанеры; агульнае паняцце пра тэхналагічны працэс; паняцці: «тэхналагічная аперацыя» і «тэхналагічная карта», «інструмент», «прыстасаванне» і «вучэбнае абсталяванне»; 

парадак арганізацыі вучэбнага месца для ручной апрацоўкі піламатэрыялаў і фанеры; азначэнні і тэхналогіі выканання вывучаных тэхналагічных аперацый; патрабаванні да якасці выканання тэхналагічных аперацый; інструменты, прыстасаванні і вучэбнае абсталяванне для ручной апрацоўкі драўніны і правілы бяспечных паводзін пры рабоце з абсталяваннем, інструментамі і прыстасаваннямі;

прафесіі ў дрэваапрацоўчай прамысловасці.

Вучні павінны  ў м е ц ь:
выконваць правілы бяспечных паводзін у майстэрні для апрацоўкі драўніны; адрозніваць паняцці «дрэва» і «драўніна»; вызначаць часткі дрэва; распазнаваць піламатэрыялы і ліставыя драўняныя матэрыялы; выдзяляць асноўныя элементы піламатэрыялаў;

чытаць  графічную і тэхналагічную дакументацыю на выкананне простых вырабаў з піламатэрыялаў і фанеры;

арганізоўваць вучэбнае месца для ручной апрацоўкі піламатэрыялаў і фанеры; вызначаць прыпуск на апрацоўку;

выбіраць загатоўкі з піламатэрыялаў і фанеры з прыпускам на апрацоўку, эканомна выкарыстоўваць матэрыял;

вызначаць, выконваць і правяраць якасць выканання вывучаных тэхналагічных аперацый;

карыстацца інструментамі, прыстасаваннямі і вучэбным абсталяваннем для ручной апрацоўкі драўніны; выконваць правілы бяспечных паводзін пры рабоце з абсталяваннем, інструментамі і прыстасаваннямі.

Вучні павінны  в а л о д а ц ь:
навыкамі арганізацыі вучэбнага месца для ручной апрацоўкі піламатэрыялаў і фанеры;

прыёмамі выканання тэхналагічных аперацый: вымярэнне загатовак з драўніны, разметка загатовак з драўніны (пры дапамозе лінейкі, вугольніка, шаблону), пілаванне драўніны (пры дапамозе нажоўкі, ручнога лобзіка), зборка дэталей з драўніны на цвіках, аддзелка драўніны;

навыкамі распазнавання відаў піламатэрыялаў (дошка, брусок, рэйка), ліставых драўняных матэрыялаў (шпон, фанера); выбара загатовак з драўніны з прыпускам на апрацоўку.

2. Апрацоўка металаў (8 гадзін)

Вымярэнне. Праўка. Разметка.
Рэзка металаў (дроту) кусачкамі. Гібка. Зборка дэталей з дроту

Майстэрня для апрацоўкі металаў. Вучэбнае месца для ручной апрацоўкі дроту. Правілы бяспечных паводзін у майстэрні.

Агульныя звесткі пра металаапрацоўчую прамысловасць. Паняцце пра металы, іх атрыманне і прымяненне. Дрот. Эканомнае выкарыстанне матэрыялаў.

Графічная і тэхналагічная дакументацыя на выкананне простых вырабаў з дроту. Чытанне чарцяжоў, чытанне тэхналагічных карт. 

Тэхналогія выканання тэхналагічных аперацый з выкарыстаннем мяккага дроту. Віды тэхналагічных аперацый: вымярэнне загатовак з металаў, праўка металаў, разметка загатовак з металаў, рэзка металаў (дроту) кусачкамі, гібка металаў, зборка дэталей з дроту. Інструменты і прыстасаванні для ручной апрацоўкі металаў. Якасць выканання тэхналагічных аперацый. Правілы бяспечных паводзін пры рабоце з абсталяваннем, інструментамі і прыстасаваннямі.

Прафесіі ў металаапрацоўчай прамысловасці.

Графічная работа. 

2. Чытанне графічнай дакументацыі на выкананне простых вырабаў з дроту. 

Лабараторная работа. 

4. Азнаямленне з дротам.

Практычныя работы. 

7. Арганізацыя вучэбнага месца для ручной апрацоўкі металаў. 

8. Чытанне тэхналагічнай карты на выкананне вырабаў з дроту. 

9. Вымярэнне, праўка і разметка з дроту. 

10. Рэзка і гібка дроту. Зборка дэталей з дроту.

Прыкладны пералік вырабаў. Галаваломкі з дроту, кольцы для штор, падстаўкі пад гарачае, падвясныя кручкі, ланцужкі, вырабы з дроту ў выглядзе раслін і жывёл, кручкі дзвярныя, чарцілкі, вешалкі, макеты і мадэлі, дэкаратыўныя і сувенірныя вырабы і інш.
АСНОЎНЫЯ Патрабаванні 
да ВЫНІКАЎ ВУЧЭБНАЙ ДЗЕЙНАСЦІ вучняў

Вучні павінны  в е д а ц ь:
правілы бяспечных паводзін у майстэрні для апрацоўкі металаў; агульныя звесткі пра металаапрацоўчую прамысловасць; паняцці: «метал» і «дрот»; як атрымливаюць і прымяняюць метал;

графічную і тэхналагічную дакументацыю на выкананне простых вырабаў з дроту;

парадак арганізацыі вучэбнага месца для ручной апрацоўкі дроту; азначэнні і тэхналогіі выканання вывучаных тэхналагічных аперацый; патрабаванні да якасці выканання тэхналагічных аперацый; інструменты, прыстасаванні і вучэбнае абсталяванне для ручной апрацоўкі; 
прафесіі ў металаапрацоўчай прамысловасці.

Вучні павінны  ў м е ц ь:
выконваць правілы бяспечных паводзін у майстэрні для апрацоўкі металаў;

чытаць і афармляць графічную дакументацыю, чытаць тэхналагічныя карты на выкананне простых вырабаў з дроту; 

арганізоўваць вучэбнае месца для ручной апрацоўкі дроту; выбіраць загатоўкі з дроту з прыпускам на апрацоўку, эканомна выкарыстоўваць матэрыял; вызначаць і выконваць вывучаныя тэхналагічныя аперацыі; правяраць якасць выканання тэхналагічных аперацый;

карыстацца інструментамі, прыстасаваннямі і вучэбным абсталяваннем для ручной апрацоўкі дроту; выконваць правілы бяспечных паводзін пры рабоце з абсталяваннем, інструментамі і прыстасаваннямі.

Вучні павінны  в а л о д а ц ь:
навыкамі арганізацыі вучэбнага месца для ручной апрацоўкі металаў;

прыёмамі выканання тэхналагічных аперацый: вымярэнне загатовак з металаў, праўка металаў, разметка загатовак з металаў, рэзка металаў (дроту) кусачкамі, гібка металаў, зборкі дэталей з дроту;

навыкамі распазнавання відаў дроту, выбару загатоўкі з дроту з прыпускам на апрацоўку.

3.Рамотныя работы ў быце (6 гадзін)

Рамонт мэблі

Асноўныя віды рамонтных работ у быце. Рамонт мэблі (крэслы, сталы і інш.). Мэбля, віды і прызначэнне. Графічная і тэхналагічная дакументацыя для выканання рамонту мэблі ў быце. Вучэбнае месца для рамонту мэблі. Прасцейшы рамонт мэблі (крэслаў, сталоў і інш.) з выкарыстаннем клею, лакафарбавых матэрыялаў, самаклейных плёнак, тканіны і паралону для абіўкі, перацяжкі, вінтавых злучэнняў і інш. Віды кляёў, лакафарбавых матэрыялаў і матэрыялаў для аздаблення, прызначаных для рамонту мэблі. Інструменты, прыстасаванні, абсталяванне для рамонту мэблі. Якасць выканання рамонту мэблі. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, звязаныя з рамонтам мэблі ў быце.

Практычныя работы. 

11. Прасцейшы рамонт крэслаў. 

12. Прасцейшы рамонт сталоў.
АСНОЎНЫЯ Патрабаванні 
да ВЫНІКАЎ ВУЧЭБНАЙ ДЗЕЙНАСЦІ вучняў

Вучні павінны  в е д а ц ь:
асноўныя віды рамонтных работ у быце;

віды і прызначэнне мэблі;

віды кляёў, лакафарбавых матэрыялаў і матэрыялаў для аздаблення, прызначаных для рамонту мэблі;

інструменты, прыстасаванні, абсталяванне для рамонту мэблі, правілы бяспечных паводзін пры рабоце з абсталяваннем, інструментамі і прыстасаваннямі;
прафесіі, звязаныя з рамонтам мэблі.
Вучні павінны ўмець:

чытаць графічную і тэхналагічную дакументацыю для выканання рамонту мэблі;

арганізоўваць вучэбнае месца для рамонту мэблі; выбіраць матэрыялы для выканання рамонту мэблі;

карыстацца інструментамі, прыстасаваннямі і абсталяваннем для выканання прасцейшага рамонту мэблі (крэслаў, сталоў і інш.), захоўваючы правілы бяспечных паводзін.

Вучні павінны валодаць:

прасцейшымі спосабамі рамонту мэблі з выкарыстаннем клею, лакафарбавых матэрыялаў, самаклейных плёнак, тканіны і паралону для абіўкі, у працэсе перацяжкі вінтавых злучэнняў і інш.;

прыёмамі рамонту мэблі ў пашкоджаных месцах;
навыкамі праверкі якасці выканання  рамонту мэблі.

ВАРЫЯТЫЎНАЯ ЧАСТКА

Тэхнічная творчасць 

1.Пачатковае мадэліраванне 

Мадэліраванне. Мадэль. Віды мадэлей.

Графічная і тэхналагічная дакументацыя на выраб простых мадэлей з плоскіх дэталей, з дэталей канструктараў. Паняцце пра маршрутную карту. Чытанне чарцяжоў і тэхнічных рысункаў простых мадэлей з плоскіх дэталей, з дэталей канструктараў. Чытанне простых маршрутных карт на выраб мадэлей з плоскіх дэталей, з дэталей канструктараў. Эканомнае выкарыстанне матэрыялаў.

Вучэбнае месца для пачатковага мадэліравання. Тэхналогія пачатковага мадэліравання з плоскіх дэталей (папера, кардон, піламатэрыялы таўшчынёй да 30 мм, фанера таўшчынёй да 5 мм, мяккі дрот), з дэталей канструктараў. Зборка мадэлей па ўзору, тэхнічнаму рысунку, чарцяжы, слоўнаму апісанню і па ўласнай задуме. Інструменты, прыстасаванні і вучэбнае абсталяванне для пачатковага мадэліравання. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мадэліраваннем.

Практычная работа. Арганізацыя вучэбнага месца для пачатковага мадэліравання. Чытанне маршрутных карт. Пачатковае мадэліраванне простых вырабаў з плоскіх дэталей, з дэталей канструктараў.

Прыкладны пералік вырабаў. Простыя вырабы з плоскіх дэталей, з дэталей канструктараў; мадэлі-цацкі; мадэлі-сувеніры; мадэлі парашутаў, планёраў, самалётаў; плоскія паветраныя змеі; контурныя макеты і мадэлі аўтамабіляў, дэкаратыўныя і сувенірныя вырабы і інш.

2.Аўтамадэліраванне

Аўтамадэліраванне. Віды і канструкцыя аўтамадэлей. Графічная і тэхналагічная дакументацыя на выраб аўтамадэлей. Эканомнае выкарыстанне матэрыялаў.

Вучэбнае месца для аўтамадэліравання. Тэхналогія вырабу асноўных дэталей і зборачных адзінак аўтамадэлей: кузава і хадавой часткі. Аздабленне аўтамадэлей. Інструменты, прыстасаванні і вучэбнае абсталяванне для аўтамадэліравання. Якасць мадэляў. Правілы бяспечных паводзін.
Прафесіі, якія звязаны з мадэліраваннем.

Практычныя работы. Выраб кузава мадэлі легкавога аўтамабіля. Выраб хадавой часткі мадэлі легкавога аўтамабіля.

Прыкладны пералік вырабаў. Нескладаныя дзеючыя або нядзеючыя мадэлі; мадэлі-копіі легкавых ці грузавых аўтамабіляў, мадэлі-сувеніры, дэкатыўныя і сувенірныя вырабы і інш.
3.Авіямадэліраванне

Агульныя звесткі пра лятальныя апараты. Класіфікацыя лятальных апаратаў.

Авіямадэліраванне. Віды і канструкцыя авіямадэлей. Графічная і тэхналагічная дакументацыя на выраб авіямадэлей. Эканомнае выкарыстанне матэрыялаў.

Вучэбнае месца для авіямадэліравання. Тэхналогія вырабу асноўных дэталей і зборачных адзінак авіямадэлей: фюзеляжу, крыла, кіля, стабілізатара; вінтаматорнай устаноўкі. Апрацоўка авіямадэляў. Інструменты, прыстасаванні і вучэбнае абсталяванне для авіямадэліравання. Якасць мадэляў. Правілы бяспечных паводзін.
Прафесіі, якія звязаны з мадэліраваннем.

Практычныя работы. Выраб прасцейшай мадэлі планера з паперы. Выраб загатовак асноўных дэталей мадэлі планера. Выраб асноўных дэталей мадэлі планера. Выраб паветранага вінта. Выраб вінтаматорнай устаноўкі мадэлі самалёта з гумавым рухавіком.
Прыкладны пералік вырабаў. Нескладаныя мадэлі планераў; свабодналятаючыя мадэлі самалётаў; настольныя мадэлі-копіі самалётаў; аваіямадэлі свабоднай канструкцыі, мадэлі-сувеніры, дэкатыўныя і сувенірныя вырабы і інш.
4.Суднамадэліраванне

Агульныя звесткі пра судны і караблі. Класіфікацыя суднаў і караблёў.

Суднамадэліраванне. Віды і канструкцыя мадэлей суднаў.Асноўныя ўласцівасці мадэлей суднаў. Галоўныя памеры мадэлі судна.

Графічная і тэхналагічная дакументацыя на выраб мадэляў суднаў. Эканомнае выкарыстанне матэрыялаў.

Вучэбнае месца для суднамадэліравання. Тэхналогія вырабу асноўных дэталей і зборачных адзінак мадэлей судна: корпуса, вінтаматорнай устаноўкі, рулявога механізму, палубнай надстройкі. Спосабы вырабу карпусоў з паперы, пенапласту, пап’е-машэ, драўніны. Аздабленне, выпрабаванне і рэгуліроўка мадэлей суднаў. Інструменты, прыстасаванні і вучэбнае абсталяванне для суднамадэліравання. Якасць мадэлей. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мадэліраваннем.

Лабараторныя работы. Азнаямленне з відамі мадэляў судна. Азнаямленне з асноўнымі ўласцівасцямі мадэлей суднаў. Вызначэнне галоўных памераў мадэлі судна.

Практычныя работы. Выраб корпуса мадэлі лодкі з паперы. Выраб корпуса мадэлі судна з драўніны. Выраб рубкі мадэлі судна з драўніны.Выраб корпуса мадэлі судна з пап’е-машэ. Выраб гумавага рухавіка для мадэлі судна. Выраб і рэгуліроўка прасцейшага грабнога вінта. Выраб простага руля. Выраб рубкі з тонкаліставога металу. Аздабленне корпуса мадэлі судна.
Прыкладны пералік вырабаў. Простыя сілуэтныя мадэлі суднаў (яхта, кацер, падводная лодка і інш.); мадэлі суднаў і караблёў; настольныя мадэлі-копіі суднаў і караблёў; мадэлі паруснікаў, мадэлі суднаў і караблёў з гумавымі рухавікамі; мадэлі суднаў свабоднай канструкцыі з электрарухавікамі, дэкаратыўныя і сувенірныя вырабы і інш.

5.Канструяванне 

Канструяванне. Тэхнічнае канструяванне. Канструкцыя вырабу (устройства вырабу, віды злучэнняў дэталей вырабу і г. д.). Канструкцыйныя матэрыялы і іх віды.

Паняцце пра тыпавыя дэталі. Віды тыпавых дэталей. Злучэнні дэталей. Паняцце пра механізм. Віды механізмаў. Паняцце пра машыну. Віды машын. Прынцыпы канструявання. Спосабы канструявання. Паняцце пра тэхніку і транспарт. Віды транспарту.
Мастацкае канструяванне. Кампазіцыя вырабу (форма вырабу, віды аздаблення дэталей вырабу і г.д.). Уласцівасці кампазіцыі вырабу: сіметрычнасць і асіметрычнасць (сіметрыя і асіметрыя), статычнасць і дынамічнасць (статыка і дынаміка), прапарцыянальнасць (прапорцыі) і маштабнасць (маштаб), кантраснасць (кантраст) і нюанснасць (нюанс), метрычнасць (метр, метрычны паўтор) і рытмічнасць (рытм, рытмічны паўтор), колеравасць (колер).

Графічная і тэхналагічная дакументацыя для канструявання вырабаў. Эканомнае выкарыстанне матэрыялаў.

Вучэбнае месца для канструявання вырабаў. Тэхналогіі канструявання і выканання вырабаў. Зборка вырабаў па ўзоры, тэхнічным рысунку, чарцяжы, слоўным апісанні і па ўласнай задуме. Інструменты, прыстасаванні і вучэбнае абсталяванне для канструявання вырабаў. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з канструяваннем.

Графічныя работы. Чытанне і выкананне эскізаў канструкцый і кампазіцый вырабаў; чарцяжоў і тэхнічных рысункаў вырабаў.

Лабараторная работа. Азнаямленне з відамі тыпавых дэталей и злучэнняў дэталей. Азнаямленне з відамі механізмаў. Азнаямленне з відамі машын.

Практычныя работы. Канструяванне вырабаў з плоскіх і аб’ёмных дэталей.

Прыкладны пералік вырабаў. Вырабы з плоскіх і аб’ёмных дэталей (матэрыял: папера, кардон, драўніна, метал), дэкаратыўныя і сувенірныя вырабы і інш.
Мастацкая апрацоўка матэрыялаў

6.Выпальванне па драўніне

Агульныя звесткі пра мастацкую апрацоўку матэрыялаў. Эканомнае выкарыстанне матэрыялаў.

Паняцце пра выпальванне па драўніне. Віды відарысаў: контурнае, святлоценявое, сілуэтнае. Паняцці: «фон», «контур» і «сілуэт». Спосабы выпальвання: плоскае, глыбокае. Віды штрыхоўкі пры выпальванні: паралельнымі лініямі, перасякальнымі лініямі, неперасякальнымі адрэзкамі, кропкамі.

Графічная і тэхналагічная дакументацыя на выкананне вырабаў з піламатэрыялаў і фанеры з элементамі выпальвання. Чытанне простых эскізаў і маршрутных карт на выпальванне па драўніне.

Вучэбнае месца для выпальвання па драўніне. Тэхналогія выпальвання па драўніне: падрыхтоўка паверхні загатоўкі да нанясення малюнка, перавод малюнка на загатоўку, выпальванне па драўніне, шліфаванне і аздабленне паверхні загатоўкі. Інструменты, прыстасаванні і вучэбнае абсталяванне для выпальвання па драўніне. Прыбор для выпальвання, яго канструкцыя і прынцып дзеяння. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мастацкай апрацоўкай матэрыялаў.

Графічная работа. Чытанне простых эскізаў для выпальвання па драўніне.

Практычная работа. Чытанне простых маршрутных карт на выкананне вырабаў з элементамі выпальвання па драўніне. Выпальванне па драўніне.

Прыкладны пералік вырабаў. Вырабы, якія выкананы з элементамі выпальвання па драўніне з відарысам кветак, птушак, жывёл, паруснікаў; мастацка аформленыя наборы апрацоўчых дошак для кухні; сувеніры, дэкатыўныя і сувенірныя вырабы і інш.

7. Аплікацыя з саломкі

Агульныя звесткі пра мастацкую апрацоўку прыродных матэрыялаў. Прыродныя матэрыялы і іх віды. Саломка як прыродны матэрыял. Нарыхтоўка саломы культурных і дзікарослых раслін.

Паняцце пра аплікацыю з саломкі. Віды аплікацыі з саломкі. Падрыхтоўка саламяных стужак. Эканомнае выкарыстанне матэрыялаў.

Графічная і тэхналагічная дакументацыя на выкананне простых вырабаў з саломкі. Чытанне простых эскізаў і маршрутных карт для аплікацыі з саломкі.

Вучэбнае месца для аплікацыі з саломкі. Тэхналогія аплікацыі з саломкі: выбар і падрыхтоўка фону, перавод малюнка на фон, перавод малюнка на паперу, падрыхтоўка саламяных стужак, наклейванне саламяных стужак на паперу, сушка саламяных стужак, вырэзванне дэталей малюнка з саламяных стужак, наклейванне дэталей малюнка на фон, сушка, аздабленне. Інструменты, прыстасаванні і вучэбнае абсталяванне для аплікацыі з саломкі. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мастацкай апрацоўкай матэрыялаў.

Графічная работа. Чытанне простых эскізаў для аплікацыі з саломкі. 

Практычныя работы. Выбар загатовак з саломы з прыпускам на апрацоўку. Падрыхтоўка саламяных стужак і палатна. Аздабленне саламяных стужак. Выкананне аплікацыі з саломкі. 

Прыкладны пералік вырабаў. Вырабы з элементамі аплікацыі з саломкі і з відарысам раслін, жывёл або птушак; пано, шкатулкі, дэкаратыўныя і сувенірныя вырабы і інш. 

8.Пляценне з саломкі

Паняцце пра пляценне з саломкі. Падрыхтоўка саламяных стужак. Эканомнае выкарыстанне матэрыялаў.

Графічная і тэхналагічная дакументацыя на выкананне вырабаў з саломкі. Чытанне і выкананне простых эскізаў, чытанне і распрацоўка простых маршрутных карт на выкананне вырабаў з элементамі пляцення з саломкі.

Вучэбнае месца для пляцення з саломкі. Тэхналогія пляцення з саломкі: падрыхтоўка саломкі да пляцення, пляценне саламяных «павукоў»; выраб плоскіх пляцёнак; сушка, аздабленне. Інструменты, прыстасаванні і вучэбнае абсталяванне для пляцення з саломкі. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.

Прафесіі, якія звязаны з мастацкай апрацоўкай матэрыялаў.

Практычныя работы. Падрыхтоўка саломкі і саламяных стужак да пляцення. Пляценне плоскай пляцёнкі «касічкі». Пляценне плоскай пляцёнкі «зубаткі». Выраб саламяных «павукоў».

Прыкладны пералік вырабаў. Вырабы з элементамі пляцення з саломкі: саламяныя «павукі»; сурвэткі, шкатулкі, кошыкі, вазы, рамкі для фатаграфій, дэкаратыўныя і сувенірныя вырабы і інш.

9.Аплікацыя і пляценне з бяросты

Агульныя звесткі пра мастацкую апрацоўку бяросты. Бяроста як прыродны матэрыял. Нарыхтоўка бяросты.

Паняцце пра аплікацыю з бяросты. Падрыхтоўка бяросты. Паняцце пра пляценне з бяросты. Падрыхтоўка берасцяных стужак. Эканомнае выкарыстанне матэрыялаў. Графічная і тэхналагічная дакументацыя на выкананне вырабаў з бяросты.

Вучэбнае месца для аплікацыі з бяросты. Тэхналогія аплікацыі з бяросты: выбар і падрыхтоўка фона, перавод малюнка на фон, перавод малюнка на паперу, падрыхтоўка бяросты, наклейванне бяросты на паперу, сушка бяросты, выразанне дэталей малюнка з бяросты, наклейванне дэталей малюнка на фон, сушка, аздабленне. Інструменты, прыстасаванні і вучэбнае абсталяванне для аплікацыі з бяросты. Правілы бяспечных паводзін пры рабоце з абсталяваннем, інструментамі і прыстасаваннямі.

Вучэбнае месца для пляцення з бяросты. Тэхналогія пляцення з бяросты: падрыхтоўка бяросты да пляцення, выраб берасцяных стужак, пляценне з берасцяных стужак. Інструменты, прыстасаванні і вучэбнае абсталяванне для пляцення з бяросты. Якасць вырабаў. 

Прафесіі, якія звязаны з мастацкай апрацоўкай матэрыялаў.

Практычныя работы. Падрыхтоўка бяросты для аплікацыі. Аплікацыя з бяросты. Падрыхтоўка бяросты да пляцення. Пляценне з берасцяных стужак палатна. Пляценне з берасцяных стужак.

Прыкладны пералік вырабаў. Вырабы з элементамі аплікацыі і пляцення з бяросты: дэкаратыўныя пано розных кампазіцый, дэкаратыўныя вырабы з элементамі пляцення з берасцяных стужак, берасцянкі для захоўвання  сыпучых прадуктаў, кошыкі і вазачкі, сувеніры і інш.

10. Прапільная разьба по драўніне

Паняцце пра прапільную разьбу по драўніне лобзікам. Віды контураў: замкнёны і незамкнёны, знешні і ўнутраны. Плоскія і аб’ёмныя вырабы. Эканомнае выкарыстанне матэрыялаў.

Графічная дакументацыя на выкананне вырабаў з піламатэрыялаў і фанеры з элементамі прапільнай разьбы. Чытанне і выкананне плоскіх эскізаў для прапільнай разьбы по драўніне.

Тэхналагічная дакументацыя на выкананне вырабаў з піламатэрыялаў і фанеры з элементамі прпільнай разьбы. Чытанне і распрацоўка простых маршрутных карт на выкананне вырабаў з элементамі прапільнай разьбы по драўніне.

Вучэбнае месца для прапільнай разьбы па драўніне лобзікам. Тэхналогія прапільнай разьбы па драўніне для выканання плоскіх і аб’ёмных вырабаў: падрыхтоўка паверхні загатоўкі да нанясення малюнка, перавод малюнка на загатоўку, выпілоўванне лобзікам па знешнім і ўнутраным контурах прамых і хвалістых ліній, тупых і вострых вуглоў, шліфаванне, аздабленне. Інструменты, прыстасаванні і вучэбнае абсталяванне для прапільнай разьбы па драўніне. Ручны і электрычны лобзікі, устройства і прынцып дзеяння. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мастацкай апрацоўкай матэрыялаў.

Практычныя работы. Нанясенне малюнка на загатоўку з фанеры. Выпілоўванне ручным і электрычным лобзікамі.

Прыкладны пералік вырабаў. Вырабы з элементамі прапільнай разьбы па драўніне: паліцы, падстаўкі, рамкі для фотакартак; паліцы для кніг, аздабленняў, дыскаў, касет; сувеніры і інш. 
11. Контурная разьба па драўніне

Разьба па драўніне (нож, стамеска). Матэрыял для разьбы па драўніне. Асноўныя прыёмы разьбы па драўніне.

Паняцце пра контурную разьбу па драўніне. Эканомнае выкарыстанне матэрыялаў.

Графічная і тэхналагічная дакументацыя на выкананне вырабаў з піламатэрыялаў і фанеры з элементамі контурнай разьбы.

Вучэбнае месца для контурнай разьбы па драўніне. Тэхналогія контурнай разьбы па драўніне з простым узорам: падрыхтоўка паверхні загатоўкі для нанясення малюнка, перавод малюнка на загатоўку, разьба па драўніне нажом-касяком, вугалковай і паўкруглай стамескамі, шліфаванне і аздабленне паверхні загатоўкі. Інструменты, прыстасаванні і вучэбнае абсталяванне для контурнай разьбы па драўніне. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мастацкай апрацоўкай матэрыялаў.

Практычныя работы. Падрыхтоўка паверхні загатоўкі з драўніны да нанясення малюнка. Выкананне контурнай разьбы па драўніне.

Прыкладны пералік вырабаў. Вырабы з элементамі контурнай разьбы па драўніне: пано, наборы апрацоўчых дошак, дэкаратыўныя вырабы, сувеніры і інш. 
12. Геаметрычная разьба па драўніне

Паняцце пра геаметрычную разьбу па драўніне. Элементы геаметрычнай разьбы: прамалінейныя (двухгранныя, трохгранныя, чатырохгранныя) выемкі; крывалінейныя (двухгранныя, трохгранныя, скабяныя) выемкі. Узоры геаметрычнай разьбы: трохвугольнікі, змейкі, зорачкі, разеткі з прамымі і выгнутымі прамянямі і інш. Эканомнае выкарыстанне матэрыялаў.

Графічная і тэхналагічная дакументацыя на выкананне вырабаў з піламатэрыялаў з элементамі геаметрычнай разьбы.

Вучэбнае месца для геаметрычнай разьбы па драўніне. Тэхналогія геаметрычнай разьбы па драўніне (прамалінейныя, крывалінейныя выемкі): падрыхтоўка паверхні загатоўкі да нанясення малюнка, перевод малюнка на загатоўку, разьба па драўніне: прамалінейныя (двухгранныя, трохгранныя, чатырохгранныя) выемкі, крывалінейныя (двухгранныя, трохгранныя, скабяныя) выемкі; трохвугольнікі, змейкі, зорачкі, разеткі з прамымі і выгнутымі прамянямі і інш.; шліфаванне і аздабленне паверхні загатоўкі. Інструменты, прыстасаванні і вучэбнае абсталяванне для геаметрычнай разьбы па драўніне. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.
Прафесіі, якія звязаны з мастацкай апрацоўкай матэрыялаў.

Практычныя работы. Падрыхтоўка паверхні загатоўкі з драўніны да нанясення малюнка. Выкананне геаметрычнай разьбы па драўніне (прамалінейныя выемкі). Выкананне геаметрычнай разьбы па драўніне (крывалінейныя выемкі). 

Прыкладны пералік вырабаў. Вырабы з элементамі геаметрычнай разьбы: апрацоўчыя дошкі, аздабленне мэблі, шкатулкі, салянкі, сухарніцы, вазы, сувеніры і інш.

13. Драўняная мазаіка (інтарсія)

Паняцце пра драўняную мазаіку (інтарсію). Віды інтарсіі. Выбар і падрыхтоўка матэрыялаў. Эканомнае выкарыстанне матэрыялаў.

Графічная і тэхналагічная дакументацыя на выкананне простых і складаных вырабаў з піламатэрыялаў, ліставых драўняных матэрыялаў з элементамі драўнянай мазаікі (інтарсіі).

Вучэбнае месца для выканання драўнянай мазаікі (інтарсіі). Тэхналогія выканання драўнянай мазаікі (інтарсіі) для выканання простых і складаных вырабаў: падрыхтоўка паверхні загатоўкі да нанясення малюнка, перавод малюнка на загатоўку, выпілоўванне лобзікам, шліфаванне і аздабленне. Інструменты, прыстасаванні і вучэбнае абсталяванне для драўнянай мазаікі (інтарсіі). Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.

Прафесіі, якія звязаны з мастацкай апрацоўкай матэрыялаў.

Практычныя работы. Падрыхтоўка паверхні загатоўкі з драўніны да нанясення малюнка. Выкананне драўнянай мазаікі (інтарсіі) для выканання простых вырабаў.

Прыкладны пералік вырабаў. Простыя і складаныя (шмат дэталей, розных па памеры, форме і аздабленні) сувенірныя вырабы з элементамі драўнянай мазаікі (інтарсіі) і выявамі раслін, жывёл і інш.
14. Лясная скульптура

Паняцці пра лясную скульптуру і лясную знаходку. Нарыхтоўка і падрыхтоўка да апрацоўкі лясных знаходак. Эканомнае выкарыстанне матэрыялаў.

Графічная і тэхналагічная дакументацыя на выраб лясной скульптуры.

Вучэбнае месца для вырабу лясной скульптуры. Тэхналогія вырабу лясной скульптуры. Інструменты, прыстасаванні і вучэбнае абсталяванне для вырабу лясной скульптуры. Якасць вырабаў. Правілы бяспечных паводзін пры рабоце з абсталяваннем, інструментамі і прыстасаваннямі.

Прафесіі, якія звязаны з мастацкай апрацоўкай матэрыялаў.

Практычныя работы. Выбар і падрыхтоўка матэрыялу (загатовак) для вырабу лясных знаходок і скульптур. Выраб простых лясных скульптур.
Прыкладны пералік вырабаў. Простыя лясныя знаходкі і скульптуры; сувенірныя вырабы з элементамі лясной скульптуры і інш.

